
Giriş

1. İnzibati xətalar haqqında işlər üzrə icraatın anlayışı və növləri.
2. Xırda talama ilə əlaqədar hüquqi anlayışlar, ilkin yoxlamanın aparılması və  mərkəzləşdirilmiş uçot.
Nəticə

1. Azərbaycan Respublikasının Konstitusiyası. Bakı, Hüquq Yayın evi-2016.

2. “Polis haqqında” Azərbaycan Respublikasının Qanunu. Bakı, 1999.

3. Azərbaycan Respublikasının İnzibati Xətalar Məcəlləsi. Bakı, 2016.

4.  “Azərbaycan Respublikası İnzibati Xətalar Məcəlləsinin təsdiq edilməsi haqqında” Azərbaycan Respublikasının 29 dekabr 2015-ci il tarixli Qanunu.
5. “Azərbaycan Respublikası İnzibati Xətalar Məcəllə​sinin təs​diq edilməsi haqqında” Azərbaycan Respub​li​kasının 29 de​kabr 2015-ci il tarixli 96-VQ nömrəli Qanununun tətbiqi ba​rədə Azərbaycan Respublikası Prezidentinin 15 fevral 2016-cı il tarixli 795 №-li Fərmanı.
6. “İnzibati xətalar haqqında işlərə baxmağa səlahiyyəti olan vəzifəli şəxs​lərin Siyahısı”nın təsdiq edilməsi haqqında Azərbaycan Respublikası Prezidentinin 23 fevral 2017-ci il tarixli 634 №-li Fərmanı.
7. “Rayon (şəhər) məhkəmələrinin baxdığı inzibati xətalar haqqında işlər üz​rə protokol tərtib etmək səlahiyyəti olan vəzifəli şəxslərin Siyahısı”nın təsdiq edilməsi barədə Azərbaycan Respublikası Prezidentinin 3 may 2017-ci il tarixli 1361 №-li Fərmanı.
8. DİN-in 2020-ci il 23 may tarixli Q13-001-20 nömrəli Qərarı ilə təsdiq edilmiş “Xıdra talamaların qarşısının alınması və açılması sahəsində işin təşkilinə dair təlimat”. 
Giriş

“Polis haqqında” Azərbaycan Respublikası Qanununun 3-cü maddəsinə əsasən polisin əsas vəzifələri sırasına Azərbaycan Respublikasının qanunvericiliyi ilə müəyyənləşdirilmiş səlahiyyətləri daxilində cinayətlərin və digər xətaların qarşısının alınması üçün tədbirlər görmək,  həmçinin inzibati tənbeh və ya başqa təsir tədbirləri tətbiq etmək, tutulmuş və inzibati xətaya görə həbsə alınmış şəxsləri saxlamaq daxildir.

Daxili işlər orqanlarının vəzifəli şəxsləri tərəfindən “Xırda talama üzrə icraat və inzibati xətalar haqqında işlərə baxmaq səlahiyyəti olan vəzifəli şəxslər” haqqında mühazirə mövzusu daxilində verilən məlumatların dəqiq mənim​sə​nil​məsi, eyni zamanda hüquq tətbiqetmə prosesində düzgün və eyni qaydada həyata keçirilməsi, bu sahədəki bacarıq və vərdişlərin təkmilləşdirilməsi ərazi polis orqanlarının effektiv idarəedilməsi və icra intizamının təmin olunması şərtlərindən biridir.
Sual 1. İnzibati xətalar haqqında işlər üzrə icraatın anlayışı və növləri
1 mart 2016-cı il tarixdən Azərbaycan Respublikası əra​zi​​sində qüvvəyə minən Azərbaycan Respublikası İnzibati Xə​ta​lar Məcəlləsinin təhlili əsasında inzi​bati xətalar haqqında işlər üzrə icraatda həyata keçirilən prosessual hərəkətlərin həc​​​mi və həyata keçirilmə vaxtından asılı olaraq icraatın aşa​ğı​dakı beş növü fərqləndirilə bilər:

1. Nisbətən sürətli icraat. Bu icraat üçün qanunverici əv​vəl​ki İnzibati Xəta​lar Məcəlləsindən fərqli olaraq bəzi şərtlər müəyyən etmişdir. Belə ki, qanunverici İXM - in 124-cü mad​dəsinə “İnzibati xəta hadisəsi səlahiy​yət​li vəzi​fəli şəxs tərə​​fin​​​​​dən bilavasitə aşkar edildikdə icraatın aparıl​ma​sı qaydası” adı​nı verməklə, ilk şərtlərdən birini müəy​yən etmiş​​dir. Normanın adından göründüyü kimi, icraatın aparılması üçün müvafiq inzibati xətanın funksional vəzifələrini icra edən şəxs tərəfindən bilavasitə aşkar edilməsi tələb edilir. Mən​​tiqi mühakimədən irəli gələrək belə bir sual yarana bilər ki, icraatın aparılması ilə əlaqədar digər şərtlər mövcud​dur​mu? Nəzərə almaq vacibdir ki, inzibati xəta haqqında iş üzrə icraata başlamağa səbəblər və əsasların dairəsi daha genişdir. Qanunverici tərəfindən İnzibati Xətalar Məcəlləsinin 99-cu maddəsi ilə səbəblərə aid edilmişdir: 
· inzibati xəta hadisəsinin mövcudluğunu göstərən kifa​yət qədər halların səlahiy​yətli vəzifəli şəxs tərəfindən bila​vasitə və ya xüsusi texniki vasitələrin köməyi ilə aşkar edil​məsi;
· dövlət orqanlarından və təşkilatlarından və ya bələdiy​yələrdən məlumatların daxil olması;
· fiziki və ya hüquqi şəxslər tərəfindən təqdim edilən, ya​​xud kütləvi informasiya vasi​tələrində dərc olunmuş məlu​mat​lar.
İnzibati xətalar haqqında işlər üzrə icraata başlamaq üçün əsas qismində aidiy​yəti məlumatlarda inzibati xətanın əlamətlərinin olması və inzibati xəta haqqında iş üzrə icraatı rədd edən halların olmaması çıxış edir.
2. Adi icraat. Adı çəkilən icraatda bütün mərhələlər möv​cud olur. Həmin mərhələlərə aid edilir:

· iş üzrə icraata başlama;

· işin baxılması;

· iş üzrə qərarların yenidən baxılması;

· iş üzrə qərarların icrası.

3. Xüsusi icraat. Bu icraat digərlərindən bir sıra proses​sual hərəkətlərin inzibati xətalar qanunvericiliyi ilə müəyyən edil​miş müddətdə və qaydada yerinə yetirilməsinə görə fərqlənir. Bu fərqlərə aid edilir:

· inzibati xətaya görə inzibati həbsin tətbiqinin müm​künlüyü;

· inzibati həbs tənbeh növü nəzərdə tutulan inzibati xətalara dair işlərə inzibati xəta haqqında protokol daxil olduğu gün, inzibati qaydada tutulan şəxslər barəsində isə onların tutul​duğu vaxtdan ən geci 48 saat keçənədək baxılması;
· inzibati həbs nəzərdə tutan inzibati xəta haqqında qərar​dan şikayətin verilmə müddəti.

4. İnzibati araşdırma. Qanunverici bu araşdırmanın apa​rıl​​​​ması üçün sağ​lam​lıq əleyhinə, yaxud maliyyə, vergi, rü​sum, gömrük işi, ətraf mühitin müha​fizəsi, yanğın təhlükəsiz​li​yi və cinayət yolu ilə əldə edilmiş pul vəsaitlərinin və ya di​gər əmla​kın leqallaşdırılmasına və terrorçuluğun maliyyələş​di​ril​​məsinə qarşı mübarizə sahəsində, habelə yol hərəkəti qay​daları əley​hinə və İXM-in 602.1-ci və 602.2-ci maddələ​rində nəzərdə tu​tul​muş inzibati xəta aşkar edildikdən sonra ki​fa​yət qədər vaxt tələb edən ekspertizanın və ya digər pros​essual hərəkətlərin aparılması zərurətini müəyyən edib. İnzi​ba​ti araşdırma inzibati xəta törədilən, yaxud aşkar edilən yer​də aparılır. İnzibati araş​dırma inzibati xəta haqqında iş üzrə icra​atın başlama vax​tından bir aydan artıq olmayan müddətə apa​rılır. İcraatında in​z​i​bati xəta haqqında iş olan səlahiyyətli vəzi​fəli şəxsin əsas​lan​dırıl​mış vəsatəti olduqda, bu müddət yu​xa​rı vəzifəli şəxs tərə​findən bir ayadək müddətə uzadılır. İnzi​bati araşdırma başa çat​dıqda, inzibati xəta haqqında pro​tokol tərtib edilir və ya inzibati xəta haqqında işin icraatına xi​tam verilməsi barədə qərar qəbul edilir.

5. Yönləndirilən icraat. İnzibati xəta törədilməsi ilə əla​qə​dar başla​nılan icraat çərçivəsində təqsirkar şəxsin müəy​yən olun​ması, inzibati məsu​liy​yətə cəlb edilməsi və zərər vurul​duğu halda onun aradan qaldırılması üzrə vəzifələr qüvvədə olan Azər​bay​​can Res​publikasının İnzibati Xətalar Məcəllə​si​nin tələblə​rin​​​dən​dir. Azər​bay​​can Res​publikasının İnzibati Xə​ta​lar Məcəllə​sinin 43-cü maddəsi ilə rayon (şəhər) məhkə​mə​lə​rinin aidiy​yət​liyi müəyyən olunmuşdur. Diqqət edilməli məqam ondan ibarədir ki, rayon (şəhər) məhkəmələrinin aidiy​yət​liyində olan inzibati xəta​lara görə inzibati tənbehetmə qərarları yalnız məhkəmələr tərəfindən qəbul edilə bilər. Həmin icraat çərçi​​və​sində inzibati xəta haqqında proto​kol​​ların tərtib edil​​məsi, iza​hat​​ların alınması və sübutların top​​lanılması kimi proses​​sual hərə​kətlər aparılmır. Bu hərəkətləri digər orqan​ların müvəkkil edilən vəzifəli şəxsləri aparmalıdır. Onların dairəsi Azər​bay​​can Respublikası Preziden​ti​nin 03 may 2017-ci il tarixli Fər​manı ilə təsdiq edilən “Ra​yon (şəhər) məh​kə​mə​lərinin baxdığı inzibati xə​ta​​lar haqqında işlər üzrə protokol tərtib etmək səlahiyyəti olan və​zi​​fəli şəxslərin Siyahısı” ilə müəy​yən olunmuşdur. Beləliklə, aidiyyətliyi ra​yon (şəhər) məh​kəmələrinə həvalə olunan inzibati xəta üzrə icraatın başlanıl​​ması, zəruri olan digər prosessual hərəkətlərin rəsmi​ləş​​dirilməsi və inzibati tənbehetmə haqqında qərarın qəbul edilməsi üçün material​la​rın göndərilməsi yönləndirilən icraat sayılacaqdır.  
Beləliklə, suala yekun olaraq qeyd edə bilərik ki, inzibati xətalar haqqında işlər üzrə icraatın nisbətən sürətli icraat, adi icraat, xüsusi icraat, inzibati araşdırma və yönləndirilən icraat növləri fərqləndirilir. Onların hər biri qanunvericiliklə müəyyən edilən səbəblər və əsaslar mövcud olduqda səlahiyyətli subyektlər (vəzifəli şəxslər, kollegial orqan və ya məhkəmələr) tərəfindən həyata keçirilir.
Sual 2. Xırda talama ilə əlaqədar hüquqi anlayışlar və onların  onların məzmunu
Məlum olduğu kimi, İnzibati Xətalar Məcəlləsinin xüsusi hissəsində sahəvi qanunlar ilə tənzimlənən ictimai münasibətlərin mühafizəsi məqsədilə müxtəlif inzibati xəta tərkibləri müəyyən olunmuşdur. 
Qanunvericiliyə görə polisin fəaliyyəti daxilində qarşısının alınması nəzərdə tutulan inzibati xətalardan biri də “Xırda talama”dır. Adı çəkilən xəta tərkibi törədilməsi yeri, üsulu və şəraiti baxımından, eyni zamanda onunla əlaqədar olaraq icraatın aparılması qaydalarına görə digərlərindən fərqlənir. 

Qüvvədə olan İnzibati Xətalar Məcəlləsinin 227-ci maddəsinə əsasən xıdra talama  dedikdə, oğurlama, mənimsəmə, israfçılıq, qulluq mövqeyindən sui-istifadə və ya dələduzluq yolu ilə özgəsinin əmlakının talanması başa düşülür. Bu inzibati xətanı törətmiş şəxs on altı yaşı tamam olmuş fiziki şəxs olduqda məsuliyyət yaranır. Zərər çəkmiş şəxs dedikdə, xırda talama nəticəsində mənəvi və maddi zərər dəymiş şəxs başa düşülür.
Xırda talama inzibati xətasının qarşısının alınması və törədildiyi təqdirdə, təqsirkarın aşkar edilməsi və vurulan zərərin ödənilməsi baxımından onun törədilməsi şəraitinin öyrənilməsi məqsədəuyğun sayılır.

Aşkar şəraitdə törədilən xırda talama dedikdə, xırda talamanı törətməkdə təqsirli hesab edilən şəxsin məlum olduğu xəta başa düşülür.

Qeyri-aşkar şəraitdə törədilən xırda talama dedikdə, xırda talamanı törətmiş şəxsin məlum olmadığı və onun müəyyən edilməsi üçün inzibati araşdırmanın  aparılması zəruri olan xəta başa düşülür.
Nəzərə almalıyıq ki, qanunvericiliyin tələblərinə görə xırda talama faktı üzrə polis orqanlarında araşdırmanın aparılmasI müxtəlif cür təmin olunur. Bunlardan biri təhqiqat xidmətindən daxil olan materiallar üzrə, digəri isə inzibati araşdırma formasında həyata keçirilən icraat modelidir.

Beləliklə, ilkin yoxlama dedikdə, oğurlama, minimsəmə, israfçılıq, qulluq mövqeyindən  sui-istifadə və ya dələduzluq yolu ilə özgəsinin əmlakının talanması barədə daxil olmuş ərizə və digər məlumatlar üzrə Azərbaycan Respublikasının Cinayət-Prosessual Məcəlləsinə uyğun aparılan araşdırma başa düşülür.

Xırda talama xətası haqqında iş üzrə inzibati icraat  - şəxslərin hüquqlarının, azadlıqlarının və qanuni mənafələrinin qorunması, inzibati xəta haqqında hər bir işin hallarının vaxtında, hərtərəfli, tam və obyektiv surətdə aydınlaşdırılması, inzibati xəta törətmiş şəxsin aşkar edilməsi və inzibati məsuliyyətə cəlb olunması,  çıxarılmış qərarın icrasının təmin edilməsi, habelə inzibati xətanın törədilməsinə kömək edən səbəblərin və şəraitin müəyyən edilib aradan qaldırılması məqsədilə həyata keçirilən inzibati-hüquqi fəaliyyətdir.

İnzibati araşdırma dedikdə, xırda talama inzibati xətası aşkar edildikdən sonra prosessual hərəkətlərin həyata keçirilməsi zərurəti yarandıqda aparılan icraat başa düşülür.
Nəzərə alınması zəruridir ki, Azərbaycan Respublikası Cinayət Məcəlləsinin 177-ci maddəsinin Qeyd hissə​si​nə əsasən  Cinayət Məcəlləsinin 177.1, 178.1-ci və 179.1-ci maddələrində (ağırlaşdırıcı hallar​da olmayan oğurluq, dələduzluq, mənimsəmə və ya israf etmə) nəzərdə tutulmuş məsuliyyət əmlakın mülkiyyətçisinə və ya digər sahibinə beş yüz manatdan yuxarı məbləğdə ziyan vurulduğu hallarda yaranır. Cinayət Məcəl​ləsinin 177.2.1-177.2.3-2, 177.2.5. və 177.3.1-ci maddələrinə (oğurluq-qabaq​cadan əlbir olan bir qrup şəxs tə​rə​fin​dən: təkrar; yaşayış sahəsində, habelə binaya, anbara və ya başqa saxlanc yerlərinə qanunsuz daxil olmaqla; elektron məlumat daşıyıcılarında,  ya​xud  informasiya texno​logiyalarında istifadə edilməkdə, neft kəmərlərinə, dövlət və ya  ic​ti​​mai əhəmiyyətli təbii qaz, elektrik, istilik enerjisi, su, kanalizasiya, dəmir yolu xətlərinə müna​​si​bət​də; zərər​çəkmiş şəxsin üzərindən, cibindən, çantasından və ya əl yükündən çıxa​rıl​maqla; mü​təşəkkil dəstə tərəfindən törədildikdə) nəzərdə tutulmuş məsuliyyət əmlakın mül​kiy​yətçisinə və ya digər sahibinə yüz manatdan yuxarı məbləğdə ziyan vurulduğu hallarda ya​ranır. Azərbaycan Respublikası Konstitusiya Məhkəməsi Plenu​mu​nun 2018-ci 23 aprel tarixli qərarına əsasən oğurluğun təkrar, yəni iki dəfə və  ya iki dəfədən çox törə​dil​mə​si zamanı əmlakın mülkiyyətçisinə və ya digər sahibinə hər bir əməl üzrə yüz ma​nat​dan yuxarı məbləğdə ziyan vurulması cinayət məsuliyyətinə səbəb olur. Talanmış əm​la​kın dəyəri göstərilən məbləğlərdən yuxarı olmayan hallarda əməl Azərbaycan Res​pub​likasının İnzibati Xətalar Məcəlləsinin 277-ci maddəsi ilə xırda talama kimi tövsif olunur.
Azərbaycan Respublikası Prezidentinin 2017-ci il 3 may tarixli 1361 nömərli Fərmanı ilə təsdiq edilmiş “Rayon (şəhər) məhkəmələrinin baxdığı inzibati xətalar haqqında işlər üzrə protokol tərtib etmək səlahiyyəti olan vəzifəli şəxslərin  “Siyahısı”na və İnzibati Xətalar Məcəlləsinin 102.2-ci maddəsinə əsasən daxili işlər naziri, onun müavinləri, Nazirliyin Aparatının baş idarə (idarə) rəisləri, onların müavinləri, Naxçıvan Muxtar Respublikasının daxili işlər naziri, onun müavinləri, Naxçıvan Muxtar Respublikası Daxili İşlər Nazirliyinin idarə rəisləri, onların müavinləri, şəhər, rayon polis idarələrinin (şöbələrinin) və ərazi polis bölmələrinin (şöbələrinin) rəisləri, onların müa​vin​ləri, nəqliyyatda polis idarələrinin, şöbələrinin, xətt bölmələrinin, məntəqələrinin rəisləri, onların müavinləri, baş təhqiqatçılar, təhqiqatçılar, baş əməliyyat müvəkkilləri, polis sahə rəisləri, polis sahə inspektorları, yetkinlik yaşına çatmayanlarla iş üzrə inspektorlar xırda talama inzibati xətası haqqında işlər üzrə ptotokol tərtib etmək və inzibati araşdırma aparmaq səlahiyyətinə malikdirlər.

Xırda talamalarla mübarizənin məqsədi aşağıdakılardır:

· insanların mülkiyyətini hüquqazidd əməllərdən qorumaq;

· xəta haqqında işin hallarını vaxtında, hərtərəfli, tam və obyektiv surətdə aydınlaşdırmaq;

· xırda talama törədən şəxsləri müəyyən edərək məsuliyyətə cəlb etmək;

· əmlakı talanmış şəxslərə dəymiş ziyanın ödənilməsini təmin etmək;

· xırda talama törətmiş və başqa şəxslər tərəfindən analoji xətaların  törədilməsinin qarşısını almaq;

· xırda talamaların törədilməsində kömək edən səbəb və şəraiti aşkar edib aradan qaldırmaq.

Xırda talamalarla mübarizə insan və vətəndaş hüquqlarına və azadlıqlarına hörmət edilməsi, qanunçuluq, qanun qarşısında bərabərlik, təqsirsizlik prezumpsiyası, ədalətlilik, müvafiq inzibati xətaların qarşısının alınması prinsipləri əsasında həyata keçirilir.

Xırda talama faktları üzrə ilkin yoxlama – daxili işlər orqanlarının istintaq və ixtisaslaşdırılmış təhqiqat qurumları, inzibati icraatın başlanması və aparılması  - ictimai təhlükəzilik qurumları, qeyri-aşkar şəraitdə xırda talama törətmiş şəxslərin müəyyən edilib tutulması - ictimai təhlükəsizlik və cinayət axtarışı qurumları tərəfindən həyata keçirilir.

Xırda talama faktlarının mərkəzləşdirilmiş uçotu DİN-in Baş Əməliyyat və Statistik İnformasiya İdarəsi tərəfindən aparılır.

Xırda talama faktlarının qarşısının alınması, onları törətmiş şəxslərin müəyyən edilib məsuliyyətə cəlb edilməsi işinin nəticələri rübdə bir dəfə ərazi polis orqanları rəislərinin yanında müzakirəyə çıxarılır və müvafiq qərarlar qəbul edilir.

Xırda talama inzibati xətası haqqında iş üzrə icraatın başlanmasına, dayan​dırılmasına, təzələnməsinə və xitam edilməsinə şəhər, rayon, nəqliyyatda polis orqanlarının, ərazi polis bölmələrinin (şöbələrinin) rəisləri və onların müavinləri icazə verirlər.

Nəticə

Mühazirəmizə yekun olaraq qeyd edə bilərik ki, onun məzmununa daxil olan məlumatların açıqlanması nəticəsində fəaliyyətiniz üçün həm nəzəri, həm də təcrübi cəhətdən mühüm əhəmiyyət kəsb edən məlumatlar əldə etdiniz. Əldə etdiyiniz nəzəri biliklərin insan və vətəndaş hüquq və azadlıqlarının təmin edilməsində, ictimai qaydanın qorunmasında, ictimai təhlükəsizliyin təmin edilməsində və cinayətkarlığa qarşı mübarizədə sizə böyük köməkliyi olacaqdır. Digər tərəfdən isə bu biliklərə yiyələnməklə, “Polis haqqında” Azərbaycan Respublikası Qanununun 3-cü və 4-cü maddələrindən irəli gələn tələblər qanunvericiliyə uyğun olaraq yerinə yetirilmiş olacaqdır.

